
Кириш. Ҳозирги кун талабидан келиб 
чиқадиган бўлсак, барча иқтисодий жараёнлар-
ни эконометрик моделлаштириш масаласи дол-
зарб бўлиб, бу бевосита келгуси жараённи аниқ-
лаш, унга эришиш йўлларини ишлаб чиқиш 
имконини бериши билан муҳимдир. Шу маъно-
да, тадқиқот ишида истеъмол саватига кирувчи 
қишлоқ хўжалик маҳсулотлари самарадорлиги-
ни ошириш йўлларини аниқлаш, унга эришиш 
борасидаги вазифаларни белгилашда жараённи 
моделлаштириш услубиётини ишлаб чиқиш 
мақсад қилиб олинган. Бу борада, жараённи тў-
лиқ ўзида мужассам этувчи ва тўғри қарор қа-
бул қилишга имкон берувчи соғлом илмий ғоя-
ларни мунтазам равишда қайта ишлатилишига 
ва амалиётга жорий қилиш мумкин бўлган 
имкон қадар тўлиқ жараённи қамраб олувчи 
моделини ишлаб чиқиш лозим.  

Шунинг учун тадқиқотда амалга оширил-
ган истеъмол саватига кирувчи қишлоқ хўжа-
лик маҳсулотлари самарадорлигини ошириш 
бўйича ишлаб чиқилиши режалаштирилган 
моделда қишлоқ хўжалигида маҳсулот етишти-
риш жараёнида унга таъсир этувчи омиллар 
корреляцион таҳлил ёрдамида қўйилган талаб-
ларга биноан имкон даражасида кенгроқ кўриб 
чиқилган бўлиб, қишлоқ хўжалигига киритил-
ган молиявий маблағлар, атроф-муҳит, сақлаш 
ва сотиш жараёнлари мавзу доирасидан келиб 
чиққан ҳолда эътиборга олинган. Бу эса ўз нав-
батида ҳозирги кунда ишлаб чиқилган модел-
лар кетма-кетлигини узилиб қолишидан сақла-
ган ҳолда узвийлигини таъминлайди ва айрим 
моделларда учрадлиган бўшлиқни тўлдира-
ди[1]. Умуман олганда, истеъмол саватига ки-
рувчи қишлоқ хўжалик маҳсулотларини ишлаб 
чиқаришни симуляция қилиш моделини яра-
тиш, қишлоқ хўжалиги экинларини етиштириш 
жараёнини моделлаштириш, қишлоқ хўжалиги 
ишлаб чиқариши билан боғлиқ иқтисодий жа-
раёнларни қамраб олиши, минтақавий об-ҳаво 
шароити ва бозор нархларини ўз ичига олган 
сценарийларни бошқариш тизими билан боғ-
лиқлиги ва моделлаштириш тажрибаларини 
режалаштириш ҳамда ҳисоблаш натижаларини 
қайта ишлаш воситаларини эътиборга олинган-
ганлиги билан ва бир неча йиллар мобайнида 
жараённи бошқаришнинг энг яхши тактикаси 
ва стратегиясини топиш учун симуляцион таж-
рибалар ўтказиш натижаси эканлиги билан 
бошқа тадқиқот натижаларидан ажралиб ту-
ради. 

Мавзуга оид адабиётлар таҳлили. Мақо-
лада истеъмол саватига кирувчи қишлоқ хўжа-
лиги маҳсулотлари самарадорлигини ошириш-
ни моделлаштириш жараёнлари атрофлича ёри-
тилган. Ушбу моделлаштириш жараёнлари 
услубиятларига таянган ҳолда истеъмол сава-
тига кирувчи қишлоқ хўжалиги маҳсулотлари 
самарадорлигини ошириш бўйича илмий асос-
ланган таклиф ва тавсия ишлаб чиқилган. 

Масалан, таниқли иқтисодчи олим, акаде-
мик C.C.Ғуломов ўз асарларида аҳолини истеъ-
мол саватига кирувчи товарлар билан таъмин-
ланганлик даражасига алоҳида эътибор қара-
тилиб, бу ҳолатни мамлакатда инновациялар 
ролини ривожлантириш орқали таъминлаш 
мумкин[2] деган хулосани беради. Шунингдек, 
Б.Э.Мамарахимов ҳам истеъмол савати ва озиқ-
овқат хавфсизлигини таъминлаш масалаларини 
ўрганиб чиққан бўлиб, унинг фикрича, минта-
қада озиқ-овқат хавфсизлигини таъминлаш, 
асосан ўзининг қишлоқ хўжалиги ишлаб чиқа-
риши ва ички сотиш бозорларини ривожланти-
ришга, қисман, чет эллардан озиқ-овқат маҳсу-
лотларини импорт қилиш ҳисобига амалга оши-
рилиши мақсадга мувофиқлиги кўрсатилган[3].  

Тадқиқот методологияси. Тадқиқотнинг 
асосий мақсади истеъмол саватига кирувчи 
қишлоқ хўжалиги маҳсулотлари самарадорли-
гини ошириш бўйича илмий-амалий таклиф ва 
тавсиялар ишлаб чиқишдан иборат. Тадқиқот 
жараёнида таққослаш, гуруҳлаш ва иқтисодий-
статистик усулларидан кенг фойдаланилди.  

Таҳлил ва натижалар муҳокамаси. 
Истеъмол саватига кирувчи қишлоқ хўжалиги 
маҳсулотларининг етиштириш самарадорлиги-
ни ошириш моделини ишлаб чиқиш босқичла-
рида кириш маълумотларини қуйидаги гуруҳ-
ларга бўлиш мумкин: 

 ишлаб чиқариш харажатлари (меҳнат, 
суғурта фондини шакллантириш учун, озуқа 
учун, қишлоқ хўжалиги маҳсулоти бирлигига 
моддий харажатлар); 

 ўзгарувчилар натижалари (қишлоқ хў-
жалиги экинларининг етиштириш самарадор-
лиги ва ҳосилдорлиги ҳақидаги маълумотлар); 

 ер ресурслари, қишлоқ хўжалиги маҳсу-
лотларини ишлаб чиқариш, ишлатиш ва сотиш 
ҳажмига боғлиқ маълумотлар. 

Истеъмол саватига кирувчи қишлоқ хўжа-
лиги маҳсулотларининг етиштириш жараёни-
нинг учта молиявий, қишлоқ хўжалиги маҳсу-
лотлари ва сценарий маълумотлар блогига 
ажратиб ўрганиш мақсадга мувофиқдир. 

 

      Молиявий блок:       𝑋𝐻𝑃(𝑡 + 𝑇) = 𝑋𝐻𝑃(𝑡) + (𝑋𝐻𝑇(𝑡) + 𝐷(𝑡))𝑇                       (1) 
 

бу ерда, XHP(t) – t вақтидаги хўжалиги ҳи-
собидаги пул; XHТ(t) - хўжалик ҳисобига тушум-
лар; D(t) - [t, t+Т] вақт оралиғидаги ҳисобидан 

дебет. Модель оралиғи Т=1 бўлганда XHТ(t) хў-
жалик ҳисобига тушумлар қуйидагича ифодала-
нади:

𝑋𝐻𝑇(𝑡) = 𝑄0(𝑡) ∗ 𝑃𝑗0(𝑡) + 𝑄1(𝑡) ∗ 𝑃𝑗1(𝑡) + 𝐾(𝑡)                        (2) 
 

бу ерда, Q0(t)*Pj0(t) - ҳосилни сотиш (Q0(t) - 
жорий вақт оралиғида сотилган миқдор, Pj(t) - 
жорий нарx); Q1(t)*pσ (t) - қайта ишланган маҳ-
сулотларни сотиш (Q1(t) - жорий вақт оралиғида 
сотилган миқдор, Pj1(t) - жорий нарх); K(t) - қарз 

ва бошқа маблағлар, масалан, акцияларни со-
тишдан олинган субсидиялар. 

D(t) ҳисобидан чегирма қуйидаги формула 
ёрдамида ҳисобланади: 

 

𝐷(𝑡) = 𝑎(𝑡) ∗ 𝑝𝑎(𝑡) + 𝑏(𝑡) ∗ 𝑝𝑏(𝑡) + (∝ 𝑝𝑎(𝑡)̅̅ ̅̅ ̅̅ ̅̅ ̅̅ ) + 𝑑(𝑡)              (3) 
 

бу ерда, 𝑎(𝑡) ∗ 𝑝𝑎(𝑡) - ҳосилни сақлаш хара-
жатлари, 𝑎(𝑡) - сақланадиган ҳосил миқдори, 
𝑝𝑎(𝑡) - сақлаш харажатлари; 𝑏(𝑡) ∗ 𝑝𝑏(𝑡) - қайта 
ишланган маҳсулотларни сақлаш харажатлари, 
𝑏(𝑡) - қайта ишланган маҳсулотлар миқдори, 

𝑝𝑏(𝑡) - сақлаш харажатлари; (∝ 𝑝𝑎(𝑡)̅̅ ̅̅ ̅̅ ̅̅ ̅̅ )- жорий 
агрокимёвий харажатлар, бу ерда ∝ - вектор, 
сақлаш харажатларини ҳисобга олган ҳолда 
унинг таркибий қисмлари, сотиб олинган ўғит-
лар, ўсимликларни ҳимоя қилиш воситалари, 

уруғлар, ўғитлар, ва бошқалар бирликларининг 
нархи. d (t) - жорий кредит тўловлари[5]. 

Кўпгина ҳолатларда қишлоқ хўжалигида-
ги ўз молиявий ресурсларни жумладан, депо-
зитлар, молиявий воситалар (валюта, қимматли 
қоғозлар)ни сотиб олиш ва уларни бошқаришни 
ҳам ҳисобга олиш керак. Қишлоқ хўжалиги иш-
лаб чиқариш фаолиятида ишлаб чиқариш ба-
ланси - 𝐼𝑐ℎ𝐵 қуйидагича формула ёрдамида ифо-
даланади:

 

𝐼𝑐ℎ𝐵(𝑡 + 𝑇) = 𝐵𝐼𝑀(𝑡) + (𝑌𝑂𝐻(𝑡) − SH(𝑡) − 𝐽𝐻𝑌(𝑡) − 𝑄𝐼𝑌𝑀(𝑡)) ∗ 𝑇                       (4) 
 

бу ерда, 𝐵𝐼𝑀(t) -бирламчи ишлаб чиқариш 
миқдори; 𝑌𝑂𝐻(𝑡) -давр учун йиғиб олинган 
ҳосил; SH(t) -давр учун сотилган ҳосил; 𝐽𝐻𝑌(𝑡)-
жорий ҳосил йўқотилиши; 𝑄𝐼𝑌𝑀(𝑡) - қайта иш-
лашга юборилган асосий маҳсулотлар миқдори. 

Қишлоқ хўжалиги маҳсулотлари йиғил-
гандан сўнг бир қисми бирламчи маҳсулот сифа-
тида бозорга олиб чиқилади иккинчи қисми эса 
ўз навбатида қайта ишлашга жўнатилади. Қайта 
ишлашга юборилган маҳсулот миқдори – 
QIYM(t) қуйидаги формула асосида аниқланади:

 

𝑄𝐼𝑌𝑀(𝑡 + 𝑇) = 𝑄𝐼𝑀(𝑡) + (𝐵𝑀𝑄𝐼𝐹(𝑡) − 𝑄𝐼𝑀𝑌(𝑡)) ∗ 𝑇                          (5) 
 

бу ерда, 𝑄𝐼𝑀(𝑡) - қайта ишланган маҳсулот 
миқдори; 𝑄𝐼𝑀𝑌(𝑡) - қайта ишланган маҳсулот-
ларнинг йўқотилиши; 𝐵𝑀𝑄𝐼𝐹(𝑡) - бошланғич 
маҳсулотларни қайта ишлашнинг ишлаб чиқа-
риш функцияси бўлиб, у бошланғич маҳсулот 
оқимига, шунингдек мавжуд қувватларга боғ-
лиқ. Қишлоқ хўжалиги маҳсулотлари блогида 
тасвирланган асосий жараён – бу ишлаб чиқа-
риш жараёни бўлиб, қишлоқ хўжалиги экинла-
рини етиштириш юқорида таъкидланганидек, 
об-ҳаво, агрокимё, тупроқ унумдорлиги ва бош-
қа кўплаб омилларга боғлиқ. Фикримизча, қиш-
лоқ хўжалиги экинларини ўсиши бевосита ерга 
экилган уруғ – U ни t вақт бирлиги ичида ўзга-
риши деб қараш ва шу асосда қуйидаги тенг-
ламани қабул қилиш ўринли бўлади. 

 
𝑑𝑢

𝑑𝑡
= 𝑦𝑣𝑢 (1 −

𝑢

𝐸𝑠
) ∗ 𝑒−𝐿𝑡                    (6) 

бу ерда, 𝑦𝑣 -ўсиш тезлиги;  
𝐸𝑠  - атроф -муҳитнинг экологик салоҳияти 

(тупроқ унумдорлиги) ва 𝑒−𝐿𝑡 – атамаси деб тал-
қин қилинади. Бу тенгламани дифференциал-
лаб ечиш мумкин бўлган қуйидаги шаклга кел-
тиришимиз мумкин: 

𝑢(𝑡) =
𝑢0∗𝐸𝑠

𝑢0+(𝐸𝑠−𝑢0)𝑒𝑥𝑝(−
𝑦𝑣(1−𝑒−𝐿𝑡)

𝐿
)

′             (7) 

бу ерда, 𝑢0 – экиш учун танланган уруғлар 
сони деб ҳисобланиши мумкин бўлган бошлан-

ғич қиймат. Кўриниб турганидек, чеклаш қий-
мати t → ∞ kabi деб фараз қиламиз. 

𝑢𝑠 =
𝑢0∗𝐸𝑠

𝑢0+(𝐸𝑠−𝑢0)𝑒𝑥𝑝(−
𝑦𝑣
𝐿

)
′′                       (8) 

Албатта, қишлоқ хўжалиги маҳсулотлари-
ни етиштиришда ерга уруғ экилиши ва етишти-
рилиши жараёнида озиқ-овқат хавфсизлигини 
таъминлаш учун агротехник тадбирларни ўтка-
зилиши, ўсимликларни ҳар қандай касаллик 
ҳамда зараркунандалардан ҳимоя қилиш талаб 
этилади. Шу маънода уруғлантириш ва зарар-
кунандаларга қарши курашда агрокимёвий 
бошқаришни кўриб чиқамиз: 

Зараркунандаларга қарши курашиш қа-
рорлари қишлоқ хўжаликлари даражасида, дав-
лат томонидан тартибга солиниши ва ресурс-
ларнинг мавжудлиги билан чекланган бўлса 
ҳам, зараркунандаларга қарши курашиш модел-
ларини ишлаб чиқиш бугунги кун талабларидан 
ҳисобланади. Зараркунандаларга қарши кура-
шиш самарадорлигини – ZKS ошиши, Y(Z) зарар-
кунандаларга зарар етказилмаган тақдирдаги 
ҳосил ҳажмини ифода этиб, Z - сув, ўғит ва ишчи 
кучи каби зараркунандаларга қарши кураш 
билан боғлиқ бўлмаган ишлаб чиқаришнинг 
барча манбаларини ифодалайди. Y максимал 
потенциал рентабелликка яқин бўлгунга қадар 
Y Zда ошиб бориши кузатилади. ZU(N, X) зарар-
кунандалар зарарланишидан йўқолган ҳосил-

нинг улушини билдирсин, бу ерда N – зарарку-
нандаларнинг бошланғич популяцияси ва X – 
пестицидлар бўлганда, зараркунандаларга кура-
шиш самарадорлиги қуйидагича берилади: 

𝑍𝐾𝑆 = [1 − 𝑍𝑈(𝑁, 𝑋)] ∗ 𝑌(𝑍)             (9) 
Зараркунандаларга қарши кураш маҳсу-

лот сифатига ва миқдорига таъсир қилади. Чун-
ки, деҳқоннинг товар учун оладиган нархи p га 
тенг бўлиб, унинг сифатига боғлиқ ва у қуйи-
дагича ифода этади: 

𝑝 = 𝑝[𝑞(𝑁, 𝑋, 𝑍)]           (10) 

Бу ерда, q сифатни зараркунандаларга 
қарши ҳақиқий босим ўлчови билан бир қатор-
да, ҳам самарали, ҳам зараркунандаларга қарши 
кураш усули сифатида кўрсатади. Тадқиқотлар 
шундан далолат берадики, ҳозирги кунда албат-
та, зараркунандаларга қарши курашда сифат 
ортиб бормоқда, лекин, пестицидлар каби баъзи 
муолажалар учун ҳаддан ташқари кўп фойдала-
ниш q ни камайтириши мумкин. Шундай қилиб, 
қишлоқ хўжалиги маҳсулотларини етиштириш 
самарадорлигидан олинадиган фойда – F қуйи-
дагича ҳисобланади: 

 

𝐹 = 𝑝[𝑞(𝑁, 𝑋, 𝑍)] ∗ {[1 − 𝑍𝑈(𝑁, 𝑋)] ∗ 𝑌(𝑍)}                         (11) 
 

Бу ерда, C(X) ва K(Z) -мос равишда зарар-
кунандаларга қарши кураш ва бошқа киришлар. 
Пестицидларга келсак, масалан, C(X) пестицид-
ларни сотиб олиш, шунингдек, ускуналарни 
ижарага олиш, ўқитилган ишчиларни ёллаш ва 
мониторингини ўз ичига олади. C(X) шунингдек, 
фермер жавобгар бўлган экологик ёки соғлиқ 
билан боғлиқ зарарни юмшатиш ёки компенса-
ция қилиш харажатларини ўз ичига олиши мум-
кин. Математик оптималлаштириш терминоло-
гиясида F - деҳқоннинг мақсадли вазифаси ҳи-
собланади [6]. 

Албатта, ушбу келтириб ўтилган таъсир-
лар ∝ векторнинг компонентлари деб ҳисоблаш 
мумкин. Бундай ҳолда, қийматларнинг ўзгари-
ши бир зумда эмас, балки кечикишлар билан 
содир бўлади. 

Хулоса ва таклифлар. Хулоса қилиб айт-
ганда, бу модель истеъмол саватига кирувчи 
қишлоқ хўжалиги маҳсулотларини ишлаб чиқа-
риш харажатларини ҳисоблаб чиқишга, шунинг-
дек молиявий натижани яхшилашга имкон бе-
ради. Шунингдек, моделлаштириш натижалари-
ни қўллаш қишлоқ хўжалиги фаолиятининг энг 
устувор истиқболларини таҳлил қилиш ва аниқ-
лашга, аҳолининг истеъмол эҳтиёжини тўлиқ 
қондиришга ёрдам беради. Тадқиқотларимизга 
асосан, мамлакатимизда озиқ-овқат ҳавфсизли-
гини янада яхшилаш учун бир нечта йўналиш-

ларда ишлар олиб бориш талаб этилади. Жум-
ладан: 

мамлакатда озиқ-овқат хавфсизлигини 
таъминлаш учун қонунчилик базасини янада 
такомиллаштириш; 

 аҳоли жон бошига ўртача озиқ-овқат тур-
лари бўйича истеъмол қилишнинг ҳудудий 
меъёрларини шакллантириш; 

истеъмолнинг тавсия этилган стандартла-
рига мувофиқ ҳудуд аҳолиси учун асосий озиқ-
овқат маҳсулотлари ишлаб чиқариш ҳажмини 
ошириш; 

импорт ўрнини босишни қўллаб-қувват-
лаш, шу жумладан, маҳаллий товарлар, рақобат-
бардошлиги ўсиши асосида импорт ички озиқ-
овқат бозори боғлиқлигини камайтиришга қа-
ратилган чора-тадбирларни ишлаб чиқиш; 

ижтимоий ва самарали инфратузилмани 
ривожлантириш, шу жумладан, минтақавий 
қишлоқ хўжалиги соҳасида институционал чо-
ра-тадбирлар қабул қилиш; 

назорат қилувчи органларнинг озиқ-ов-
қат маҳсулотлари сифати пастлиги муаммосига 
эътиборини ошириш; 

озиқ-овқат хавфсизлиги ва қишлоқ хўжа-
лигида суғурта тизими мониторингини яратиш 
инқирознинг олдини олиш учун шарт-шароит-
лар яратади. 

